
GOUVENE CUOMO SIYEN PWOJE-LWA POU AMELYORE PREVANSYON ENSANDI AK SEKIRITE POU
ETIDYAN KOLEJ YO

“Lwa Kerry Rose sou Avi pou Jiklé Ensandi” Pral Ede Edike Etidyan Koléj yo Konsénan Prevansyon
Ensandi ak Sekirite apre Dife Trajik nan Inite Lojman ki pa nan Kanpis nan Marist College

Jodi a, Gouveéné Andrew M. Cuomo te siyen pwojé-lwa ki ta egzije koléj piblik ak koléj prive ki nan Eta
New York pou yo bay enfomasyon alekri sou sekirite nan dife ak sou sistem jiklé ensandi pou etidyan k
ap viv nan lojman kolej la opere ak posede.

Gouvene Cuomo di konsa, “Sekirite ak prevansyon ensandi dwe se yon priyorite prensipal, sitou nan
koléj kote jén moun yo pa konnen souvan ki sistem ki anplas pou pwoteje yo nan yon dife. Se te yon
trajedi pou tout eta nou an le Etidyan Marist, Kerry Rose Fitzsimons ak de ot jen moun te pédi lavi yo
nan yon dife ane pase. Nouvo lwa sa a pral amelyore sansibilizasyon pou sekirite nan dife pou etidyan
koléj nou yo pou nou kapab pa kite ensidan trajik tankou sa a rive anko.”

Dapre nouvo lwa a, koléj yo gen obligasyon pou pibliye estanda sekirite dife nan yon rapo anyél
gouvenman federal la egzije yo pou bay chak ane. Men, yo pa gen obligasyon pou fé etidyan rezidan yo
konnen estanda sa yo nan pwosesis lojman an. Nouvo lwa (A. 5715-A/S. 4180-B) Gouvéneé a siyen jodi a
ta egzije kolej piblik ak kolej leta ki nan New York pou yo bay yon avi sou sekirite dife alekri pou chak
etidyan k ap viv nan yon bilding lojman koléej la posede ak opere, andedan ak deyd kanpis la. Avi sa a ta
gen ladan yon deskripsyon sistém sekirite dife pou bilding lojman etidyan yo, tankou si bilding lojman an
ekipe oswa pa ekipe avek yon sistem jiklé pou dife. Avi sa a ta gen ladan tou enfomasyon sou fason pou
jwenn rapo sou sekirite dife kanpis kolej la dapre egzijans lalwa federal. Nouvo lwa a ap anvige
imedyatman.

Pwojé-lwa a pote non Lwa Kerry Rose sou Avi pou Jiklé Dife Kerry Rose Fitzsimons se te yon etidyan nan
Marist College ki te mouri, ansanm avek de ot etidyan, nan yon dife ki te pran nan inite lojman ki lwen
kanpis li nan ane 2012. Fanmi ak zanmi li te komanse “Fondasyon Kerry Rose” pou edike etidyan kolej yo
sou prevansyon dife ak sekirite.

Senate Joseph Robach di konsa, “Pwojé-lwa sa a ap bay paran yo ak etidyan yo bon jan enfomasyon pou
yo kapab pran desizyon ki pi bon an ak pi reflechi a lé y ap chwazi lojman nan koléj. Mwen bat bravo pou
Gouvene Cuomo pouteét li siyen pwoje-lwa sa a pou fe li vin yon Iwa epi mwen swete sa pral ede fasilite
lespri paran yo nan Eta New York.”

Manm Asanble Michael DenDekker di konsa, “Mwen vle di fanmi Kerry Rose Fitzsimons poutét yo
komanse Fondasyon Kerry Rose pou edike etidyan yo ak paran yo sou enpotans sekirite nan dife ak
sekirite ajoute sistém sipresyon dife nan lojman kolej yo posede, andedan ak deyo kanpis yo. Mwen
kontan paske Gouvené Cuomo te siyen pwojé-lwa mwen an (A5715) ki egzije koléj yo pou fé etidyan yo
konnen si dotwa yo ekipe avék sistem jikle. Mwen kweé toutbon etidyan koléj yo ak fanmi yo gen dwa
pou jwenn enfomasyon sou zafé ki konsene sekirite pésonel yo epi nan ka sa a, sekirite nan dife, epi
mwen swete pral gen gwo rediksyon nan ka lanmo oswa nan chok akoz dife.”

